
Haitian Creole 

 

  

Pou Piblikasyon Imedya: 13 fevriye 2015 

 

GOUVÈNÈ CUOMO ANONSE 25 ETABLISMAN DIVEN ETA NEW YORK AP PATISIPE NAN BOSTON WINE 

EXPO 2015  

 

Seksyon Taste NY ap Prezante New York kòm “Rejyon Diven Ane a” pou Wine Enthusiast Magazine 

 

Gouvènè Andrew M. Cuomo jodi a te anonse pou premye fwa, 25 etablisman diven Eta New York pral 

patisipe nan Boston Wine Expo. Expo a, kap fèt nan dat 14 ak 15 fevriye, se youn nan pi gwo evenman ki 

gen pou wè ak diven nan Nòdès la ak youn nan prensipal salon komès ak konsomatè diven nan peyi a. 

Pèsonèl nan inisyativ Taste NY Gouvènè a pral la tou pou prezante agrikilti Eta New York epi ede vizitè 

aprann plis sou kijan Wine Enthusiast Magazine te rele Empire State “Rejyon Diven Ane a” nan mwa 

oktòb 2014. 

 

“Wikenn sa, vizitè nan Boston Wine Expo pral konnen pou premye fwa kèk nan pi bon diven nan monn 

lan – ki grandi ak pwodi isit menm nan Eta New York,” te deklare Gouvènè Cuomo. “Pwogram Taste NY 

la ap kontinye ogmante viziblite pwodiktè wo nivo New York yo, epi ak patisipasyon nou nan evenman 

sa n ap prezante kèk nan pi bon diven Eta nou yo bay yon piblik ki nouvo nèt.”  

 

Ekip Taste NY la pral mete ak etablisman diven nan sektyon Taste NY la pou prezante bay rezidan 

Massachusetts ak lòt vizitè diven bon kalte ki pwodi nan New York. Etablisman diven pral kapab tou 

pwofite yon nouvo lwa eta Massachusetts kap pèmèt etablisman diven ki pa nan eta a voye yo 

dirèkteman nan Massachusetts. Nouvo lwa sa founi yon kokenn okazyon pou etablisman diven New 

York agrandi mache yo pou rezidan yon eta vwazen.  

 

Anpil espozisyon ak salon diven limite sèlman pou distribitè. Evenman sa pa gen parèy paske li gen yon 

eleman konsomatè, kap pèmèt vizitè goute diven ki soti nan lemonn antye, yon bèl konbinezon ki pral 

nan avantaj etablisman diven kap patisipe yo. Jim Trezise, Prezidan New York Wine and Grape 

Foundation, pral òganize yon seminè pou 45 patisipan nan Wine Expo kap rele “The New World of 

World Class Wines: New York.” Trezise pral espoze yon pakèt diven eta New York, tou sa ki genyen 

meday lò yo nan pi gwo konpetisyon diven.  

Komisyonè Eta Agrikilti Richard A. Ball te di konsa, , “Endistri diven New York la ap vale teren ak 

rekonesans mondyal pou kalite li, epi nou pa te kapab pi kontan pou n wè Taste NY pral ale nan kokenn 

espozisyon diven sa nan Boston nan wikenn kap vini an. Sektè bwason atizanal nou an kontinye rete yon 

siksè agrikòl kap devlope isit nan New York epi ak evenman sa n ap ogmante okazyon pou etablisman 

diven nou yo jwenn nouvo kliyan.”  

 

Jim Trezise, Prezidan New York Wine and Grape Foundation, te di konsa, “Boston Wine Expo se youn 

nan pi bon salon komès ak konsomatè diven nan peyi a epi pral founi yon bèl okazyon pou etablisman 

diven nan New York. Nou gen anpil rekonesans pou Gouvènè Cuomo epi pwogram Taste NY la pou 

evenman sa yo reyalize a.” 

 

Boston wine Expo pral fèt nan Seaport Hotel ak World Trade Center nan Boston, MA. W ap jwenn plis 

enfòmasyon sou evenman sa la a.  

 

Lis etablisman diven New York kap patisipe nan evenman an:  

Winery Location 

Anthony Road Wine Company Penn Yan 

Boundary Breaks Vineyard Lodi 

Brooklyn Oenology Brooklyn 

Brotherhood, Americas Oldest Winery Washingtonville 

Casa Larga Vineyards Fairport 

Damiani Wine Cellars Burdett 

Dr. Konstantin Frank’s Vinifera Wine Cellars Hammondsport 

Fox Run Vineyards Penn Yan 

Hazlitt 1852 Vineyards Hector 

Jason’s Vineyard Jamesport 

Keuka Lake Vineyards Hammondsport 

King Ferry Winery, Inc. (Treleaven) King Ferry 

Lakewood Vineyards, Inc. Watkins Glen 

Lieb Cellars Cutchogue 

Macari Vineyards & Winery Mattituck 

Pazdar Winery Scotchtown 

Pleasant Valley Wine Company Hammondsport 

Red Newt Cellars  Hector 

Standing Stone Vineyards Hector 

The City Winery NYC 

Thirsty Owl Wine Company Ovid 

Thousand Islands Winery Alexandria Bay 

Victorianbourg Wine Estate Wilson 

Wagner Vineyards Lodi 

Warwick Valley Winery Warwick 

